
[bookmark: _Toc353453833][bookmark: _Toc314487248]TREGUESIT FISKALЁ PЁR PERIUDHЁN JANAR – Dhjetor 2012 
Të ardhurat e buxhetit të konsoliduar për periudhën 12 mujore arritën në 329.8 miliardë lekë, 0.9 përqind më pak se parashikimi për 12 mujorin e vitit 2012 dhe 0.2 përqind më pak se një vit më parë. Shpenzimet e përgjithshme të buxhetit, në fund të muajit dhjetor 2012 arritën në rreth 375.2 miliardë lekë nga rreth 382.3 miliardë lekë të parashikuara për këtë periudhë, duke u realizuar në rreth 98 përqind të parashikimit të periudhës ose me një mosrealizim prej rreth 7 miliardë lekë. 
Defiçiti fiskal, i llogaritur si diferenca e të ardhurave me shpenzimet gjithsej të buxhetit të konsoliduar, arriti në këtë 12 mujor në -45.4 miliardë lekë, 4.2 miliardë lekë më shumë se planifikimi dhe 0.457 miliardë më i ulët se e njëjta periudhë e një viti më parë. Defiçiti është financuar në pjesën më të madhe me burime të brendshme (kryesisht huamarrje): 1.2 miliardë lekë janë të ardhurat nga privatizimi të destinuara për financimin e defiçitit; 24.8 miliardë lekë të ardhurat nga huamarrja e brendshme neto. Financimi i huaj neto i defiçitit ka qenë në nivelin rreth 18.9 miliardë lekë ose 3.5 miliardë lekë më pak se planifikimi.
Grafik 1. Te ardhura, shpenzime, deficit, 2009-2012

[bookmark: _Toc339363682][bookmark: _Toc353453835][bookmark: _Toc314487250]Vështrim i përgjithshëm 
Të ardhurat e buxhetit të konsoliduar për periudhën 12 mujore arritën në 329.8 miliardë lekë, 0.9 përqind më pak se parashikimi për 12 mujorin e vitit 2012 dhe 0.2 përqind më pak se një vit më parë ose 640 milione leke. 
Të ardhurat nga tatimet dhe doganat ishin në nivelin 232.6 miliardë lekë, ose rreth 3.3 miliardë lekë më pak nga rreth 235.9 miliardë lekë të planifikuara për periudhën, dhe 1.2 përqind më pak krahasuar me 12 mujorin e një viti më parë ose 3 miliarde leke ne vlere absolute; të ardhurat nga pushteti vendor arritën në 10.9 miliardë lekë nga 11.1 miliardë lekë të planifikuara për këtë periudhë (1.9% më pak) dhe me rënie vjetore prej -7.9 përqind ose 1 miliard leke me pak; të ardhurat nga fondet speciale arritën 57.4 miliardë lekë nga rreth 58.5 miliardë lekë të planifikuara, me mosrealizim prej 1.9 përqind por me rritje vjetore 1.4 % ose 800 milione leke; të ardhurat nga ndihmat rezultojnë për periudhën 5 miliardë lekë nga rreth 3.8 miliardë lekë të një viti më parë; të ardhurat jo-tatimore kanë qenë për këtë periudhë 23.97 miliardë lekë nga 22.7 miliardë të një viti më parë, me rritje vjetore 5.5 përqind dhe realizim të planit prej 103.2 përqind. 
Tabela 1. Ecuria e te ardhurave sipas zerave, 2009-2012

Burimi: Ministria e Financave
Sipas agjencive të mbledhjes, administrata doganore ka mbledhur 128.4 miliardë lekë, 1.8 përqind më pak se parashikimi për 2012, dhe vetem 328 milione leke me shume se nje vit, me rritje pothuajse zero. Sipas zërave të të ardhurave që mbledhin doganat, i vetmi ze me rritje eshte renta minerare në eksport, që është rritur mbi baza vjetore me rreth 60.2 përqind, kryesisht si pasojë e rritjes së eksporteve të burimeve natyrore. Të ardhurat nga akciza në doganë rezultojnë me rënie prej -0.3 përqind kundrejt planit të rishikuar pas kalimit të akcizës te administrata doganore dhe ne te njejtin nivel me nje vit me pare. Të ardhurat nga TVSH në import janë -1.2 përqind ose 1.2 miliarde leke më të ulëta se një vit më parë dhe -2.5 përqind më pak se parashikimi për periudhën 12 mujore. 
Grafik 2. Te ardhurat ne dogana sipas muajve 2011-2012 (mln leke)

Administrata tatimore ka mbledhur (përfshirë kontributet) 157.1 miliardë lekë, që do të thotë 1.1 përqind më pak të ardhura se 12 mujori i vitit 2011 ose 1,7 miliardë lekë më pak (përfshirë dhe kontributet). Totali i të ardhurave tatimore (pa përfshirë kontributet) ishte për periudhën rreth 104.2 miliardë lekë, duke patur një rënie prej 2.9 përqind krahasuar me të njëjtën periudhë të një viti më parë dhe një mosrealizim të planit në masën -1 përqind, ndërsa të ardhurat nga kontributet janë rritur me 2.8 përqind mbi baza vjetore. Ecuri pozitive ka mbledhja e taksave nacionale për këtë periudhë krahasuar me një vit më parë me rritje të tyre në masën 29.6 përqind (kryesisht ne mbledhjen e takses se mjeteve te perdorura te transportit dhe rentes minerale), ndërsa TVSH ka pasur një rënie prej -5.8 % mbi baza vjetore; Tatim Fitimi ka pësuar rënie prej -14.1 përqind në krahasim me të njëjtën periudhë të një viti më parë; Tatimi mbi të ardhurat personale ka pësuar një rënie prej -0.5 % në krahasim me vitin 2011; Akciza ka pësuar rënie prej -25 % në krahasim me të njëjtën periudhë të një viti më parë, por duhen marrë në konsideratë ndryshimet e fundit ligjore, sipas te cilave administrimi dhe mbledhja e akcizes duke filluar nga data 1 tetor 2012 I kaloi administrates doganore (shih Tabelën 4).
Grafik 3. Te ardhurat ne tatime (pa kontribute) sipas muajve 2011-2012 (mln leke)

Nga te dhenat lidhur me kontributin e sektoreve te ekonomise ne totalin e te ardhurave tatimore (i referohemi ketu totalit te mbledhur nga DPT) rezulton nje reduktim i ndjeshem i te ardhurave te mbledhura nga ndertimi dhe prodhimi, perkatesisht me 17 dhe 26 perqind me pak se nje vit me pare. Me rritje te lehte te te ardhurave jane sektorët Transport, Tregti dhe Shërbime, përkatësisht 2.7%, 1.5% dhe 5.5%. Të dhënat janë pasqyruar në Grafikun 4. 
Grafik 4. Te ardhurat tatimore sipas sektoreve te ekonomise

Tatimi mbi Vleren e Shtuar
Nga Tatimi mbi Vlerën e Shtuar janë mbledhur gjithsej për 12 mujorin 116.5 miliardë lekë ose -2.2 përqind më pak se një vit më parë dhe -2.1 përqind më pak se parashikimi për vitin 2012. 
Te ardhurat e mbledhura nga importet ishin nen nivelin e pritshem, 91.7 miliardë lekë TVSH nga 93 miliarde te planifikuara. Për këtë periudhë, të ardhurat nga TVSH-ja në doganë përbëjnë rreth 78.8 përqind të të ardhurave gjithsej nga TVSH-ja. Ndërsa krahasuar me të njëtën periudhë të vitit të kaluar ato rezultojnë të jenë 1.2 miliardë lekë më pak ose -1.2 përqind. Për muajin dhjetor TVSH në doganë ka një mosrealizim prej 2,339 milionë lekë ose -23.6 përqind më pak se parashikimi mujor. Të ardhurat nga TVSH në doganë ndikohen direkt nga vlera e importeve (volumet e importuara, çmimet në import dhe kursi i këmbimit). Nga statistikat e Drejtorisë së Përgjithshme të Doganave, importet e periudhës janar-dhjetor 2012 rezultojnë 554.5 miliardë lekë me rënie vjetore prej -1.6 përqind. Me rënie vjetore janë importi i taksuar (-3.6 përqind), dhe importi nën regjimin e përpunimit aktiv me rënie prej -3.6 përqind. Importi i pataksuar ka një rritje vjetore prej 10 përqind.
Te ardhurat e mbledhura mbi furnizimet e brendshme jane 24.8 miliardë lekë TVSH per periudhen janar-dhjetor, me renie vjetore te ndjeshme ne nivelin 6 përqind. Rimbursimi i TVSH-së për periudhën 12 mujore nga tatimet dhe doganat ka arritur 10.4 miliardë lekë me një rritje vjetore prej 54.5 përqind. 
Në strukturën e të ardhurave tatimore që mbledhin tatimet, vihet re rënie e peshës specifike të TVSH-së ndaj totalit, nga 24.5 përqind në 12 mujorin 2011 në 23.8 përqind për 12 mujorin 2012. Te dhenat mbi shperndarjen sektoriale te TVSH-se tregojne se prodhimi dhe sherbimet kane peshen me te rendesishme ne totalin e TVSH se mbledhur brenda vendit, me rreth 23 dhe 40 perqind te totalit te mbledhur, me pas ndertimi me 19 dhe tregtia me 17%. Vihet re zvogelimi i rendesise se sektorit te ndertimit dhe prodhimit si kontribues i TVSH dhe rritja e ndjeshme e peshes se sherbimeve ne totalin e TVSH-se, ne linje me ecurine e aktivitetit ekonomik ne vend. 
Tabela 2. TVSH sipas sektoreve te ekonomise
	Emërtimi
	12 M 2011
	12 M 2012
	Ndryshimi 
	Subjekte pagues 2011 
	Subjekte pagues 2012
	Ndryshimi 

	 
	(mln leke)
	(mln leke)
	ne %
	numër
	numër
	ne %

	Prodhim
	7,711
	5,659
	-26.6%
	1,528
	1,507
	-1.4%

	Ndërtim
	5,763
	4,741
	-17.7%
	1,971
	1,850
	-6.1%

	Transport
	443
	317 
	-28.3%
	335
	370
	10.4%

	Tregti
	4,462
	4,164
	-6.7%
	4,135 
	4,410 
	6.7%

	Shërbime
	7,901
	9,878
	25%
	5,226 
	5,864
	12.2%


Burimi: Drejtoria e Pergjithshme e Tatimeve
Nga informacioni i Drejtorise se Pergjithshme te Tatimeve, grup kategorite qe rezultojne me pagese te TVSH-se ndjeshem me te uleta se e njejta periudhe e nje viti me pare jane: prodhim energjie (rreth 1.5 miliarde leke me pak), prodhim nafte (rreth 800 mln leke me pak), ndertim objekti (rreth 600 mln leke me pak), tregtim karburanti (rreth 400 mln leke me pak) dhe prodhim (rreth 300 mln leke me pak), duke permendur ato me me teper peshe. Ne sektoret qe jane me pagese me te larte TVSH se nje vit me pare spikat grupet ”sherbime” dhe ”telekomunikacion” me rreth 1 miliard leke me shume ne total.
Persa i takon sektorit te sherbimit te telefonise levizese, mobile dhe fikse, hyrja ne treg e operatorit te trete dhe te katert te telefonise levizese, Eagle Mobile dhe Plus Comunication, te cilat jane ne fazen e investimeve, duke prodhuar nje teprice te konsiderueshme kreditore ne TVSH, ka ndikuar nivelin e te ardhurave te mbledhura nga TVSH; nje tjeter faktor me mndikim negativ ka qene dhe reduktimi ne ulje I tarifave te telefonise mobile.
Per sektorin e ndertimit, ndikim ne renien e te ardhurave tatimore per TVSH-ne kane patur pagesat ne importe te makinerive nga shoqerite e ndertimit per sipermarrjet e tyre.
Akcizat
Të ardhurat gjithsej nga Akciza për periudhën Janar – Dhjetor arritën në rreth 36.4 miliardë lekë; krahasuar me të njëjtën periudhë të vitit 2011, të ardhurat nga kjo taksë kanë rënë në masën -9.9 përqind. Duke filluar nga 1 Tetor 2012 administrimi dhe mbledhja e akcizës kaloi tërësisht tek Administrata Doganore. 
Duke iu referuar te gjithe vitit 2012, sipas grup-mallrave kryesore, verehet se: akciza mbi produktet e duhanit shenon …
Te dhenat pasqyrohen te permbledhura ne tabelat 3 dhe 4, lidhur me akcizen e paguar dhe zhdoganimet e mallrave te forta.
Tabela 3. Mallrat e forta
	 
	2009
	2010
	2011
	2012

	Karburantet (ton)
	432,131
	484,392
	457,297
	431,835

	Ndryshimi ne %
	-1%
	12%
	-6%
	-6%

	Birre (000 litra)
	36,601
	33,944
	31,447
	29,674

	Ndryshimi ne %
	10%
	-7%
	-7%
	-6%

	Cigare (ton)
	4,064
	4,500
	3,250
	3,630

	Ndryshimi ne %
	-4%
	11%
	-28%
	12%

	Kafe (ton)
	6,913
	6,335
	6,546
	6,884

	Ndryshimi ne %
	5%
	-8%
	3%
	5%


Burimi: Drejtoria e Pergjithshme e Tatimeve

Tabela 4. Akciza e mbledhur sipas grup-mallrave kryesore, 2011-2012
	Mln leke
	2011
	2012
	Diferenca
	%

	Karburantet 
	24,544
	21,168
	-3376
	-13.8

	-vendi
	3,817
	1,340
	-2477
	-65

	-importi
	20,727
	19,828
	-899
	-4.3

	Pije alkoolike
	1,720
	831
	-889
	-51.6

	Cigare 
	11,291
	11,771
	+480
	+4.3



Lidhur me efektin e kalimit te administrimit te akcizes tek administrata doganore, mund te analizojme disa te dhena dhe te bejme disa krahasime, referuar tre muajve te fundit te 2012. Nga te dhenat e Drejtorise se Pergjithshme te Doganave rezulton se: gjatë 3-mujorit të fundit të vitit 2012, periudhë kjo që përkon dhe me kalimin e administrimit të plotë të akcizës te Administrata Doganore, janë  arkëtuar 7.8 miliard lekë nga akciza, e ndarë kjo në 7.1 miliard lekë akcizë nga importi dhe 695 milionë lekë arkëtuar nga akciza e brendshme (prodhim vendas ose hedhje për konsum nga magazinat fiskale të stokimit). Me akcizë të brendshme nënkuptojme detyrimin e vjelë për produktet e akcizës që hidhen për konsum nga një magazinë fiskale prodhimi ose stokimi, sipas legjislacionit ne fuqi nga data 1 Tetor 2012. Nese krahasojmë totalin e detyrimit të akcizës për tremujorin e fundit 2012 me atë të vitit 2011, shënohet një rritje prej 11%. Një pjesë e mirë e produkteve te hedhura për konsum kanë qenë me akcizë të parapaguar, gjithashtu një sasi e konsiderueshme cigaresh të importuara kanë hyrë në magazinë fiskale stokimi dhe akciza përsëri qëndron në pezullim
Tabela 5. Efekti i kalimit te administrimit
	Emertimi
	Tatime
	Dogana 3-mujori 2012

	
	Jan-Tet 2011
	Importuar
	Akc. e brend.
	Total

	
	
	Detyrim
	Paguar
	Paguar
	Detyrim
	Paguar

	Akciza e Cigareve
	2,833,880
	3,604,138
	1,455,904
	375,655
	3,604,138
	1,832,440

	Akciza Pijeve Alkoolike
	229,121
	204,257
	78,711
	56,097
	260,354
	134,808

	Akciza Karburanteve
	550,873
	 
	 
	122,956
	 
	122,956

	Akciza Birres
	64,231
	161,423
	66,622
	66,622
	228,044
	133,243

	Totali
	3,678,105
	 
	 
	 
	4,092,537
	2,222,565


Burimi: Drejtoria e Pergjithshme e Doganave
Në aspektin e administrimit të akcizës për mallrat që pajisen me pullë, ka filluar të zbatohet qe nga 9 Mars 2012 projekti koncesionar për prodhimin dhe kontrollin e pullave fiskale. Përvec risive të tjera, mënyra e re e administrimit parashikon vendosjen e pullës së akcizës edhe mbi produktin birrë (kod sigurie në rastin e birrave të prodhuara në vend nga linjat e automatizuara të prodhimit). Efekt te ndjeshem ka dhene pajisja e birrave te prodhuara ne vend me kod sigurie ne sasite e deklaruara nga prodhuesit. Prodhimi vendas i birres i deklaruar nga fillimi i zbatimit te projektit koncesionar deri ne Dhjetor te vitit 2012 nga 5 fabrikat me te medha eshte rreth 296 500 HL ose 50 perqind me shume se i gjithe viti 2011.
[bookmark: _Toc339363685][bookmark: _Toc353453838][bookmark: _Toc314487252]Taksimi direkt
Tatimi mbi të ardhurat personale
Të ardhurat nga tatimi mbi të ardhurat personale arritën në 28 miliardë lekë për periudhën janar-dhjetor, ne te njejtin nivel me 12 mujorin e një viti më parë dhe me realizim të planit për vitin 2012 në masën 99.5 përqind. Sipas burimit të të ardhurave individuale qe taksohen, situata pasqyrohet në tabelën më poshtë:
Tabela 6. Te ardhurat nga TAP sipas burimit
	Të ardhura, milionë lekë
	12mujor 2011
	12mujor 2012
	Ndryshimi %

	Tatimi mbi te ardhurat personale
	27,967
	27,989
	0.1%

	Paga sektori publik
	8,808
	8,981
	2%

	Paga sektori jo publik
	8,934
	9,256 
	3.6%

	Interesa
	3,212 
	3,513
	9.4%

	Dividendë
	1,410
	1,513 
	7.4%

	Shitje pasuri e paluajtshme
	1,178
	353 
	-70%

	Te tjera
	4,425 
	4,373 
	-1.2%


Burimi: Drejtoria e Pergjithshme e Tatimeve
Pozitive është ecuria e tatimit mbi pagat në sektorin privat edhe pas shfuqizimit të pagave referuese në qershor te vitit 2012, me rritje të të ardhurave prej 3.6%. Gjithashtu të ardhurat nga interesat mbi depozitat dhe investimi në obligacione kanë pësuar një rritje prej 9.4%. Në të njëjtin nivel me një vit më parë janë të ardhurat nga dividentet, ndërsa kontributin më të madh në ecurine negative të TAP e ka patur tatimi mbi shitjen e pasurisë së paluajtshme, që shpjegohet me procesin e legalizimit te pasurive te paluajtshme nga individet, proces i cili filloi më maj te vitit 2011 dhe u mbyll ne 31 Gusht 2012, prej te cilit rreth 2.990 miliard lek u mblodhen si rezultat i ketij rivleresimi.
Tatimet mbi të ardhurat nga biznesi
Të ardhurat nga tatimi mbi fitimin për 12 mujorin 2012 arritën në rreth 16.8 miliardë lekë nga 19.7 miliardë të mbledhura një vit më parë, me një rënie të ndjeshme prej -14.5 përqind, dhe -1.8 % më shume se plani i periudhës Janar-Dhjetor 2012. Në rezultatin e të ardhurave për tatim fitimin për periudhën janar-dhjetor këtë vit ka ndikuar ulja e derdhjes së tatim fitimit nga ndërmarrjet shtetërore me -50.4% krahasuar me një vit më parë ose 1.15 miliardë lekë më pak (KESH sha). Përsa i përket sektorit privat, të ardhurat nga tatim fitimi janë ulur me -9.9% mbi baza vjetore. Të gjithë sektorët e ekonomisë kanë pësuar rënie për periudhën 12 mujore, duke e krahasuar me një vit më parë. Rënien më të madhe në krahasim me të njëjtën periudhë të një viti më parë e ka shënuar sektori i prodhimit me -22.9% i pasuar nga sektori i Ndërtimit me -21.4%, sektori i transportit me -12.9%, sektori i shërbimeve me -7.8% dhe sektori i Tregtisë me -11.1%. Të dhënat pasqyrohen në Tabelën më poshtë.
Tabela 7. Te ardhurat nga tatim fitimi sipas sektoreve
	Emërtimi
	12mujor 2011
	12mujor 2012
	Ndryshimi 
	Subjekte pagues 2011 
	Subjekte pagues 2012
	Ndryshimi 

	 
	(mln leke)
	(mln leke)
	ne %
	numër
	numër
	ne %

	Prodhim
	5,174 
	3,988 
	-22.9%
	1,919
	1,889
	-1.6%

	Ndërtim
	2,860
	2,247 
	-21.4%
	1,943 
	1,820 
	-6.3%

	Transport
	381
	332
	-12.9%
	459
	484 
	5.4%

	Tregti
	4,295 
	3,820 
	-11.1%
	5,101 
	5,246
	2.8%

	Shërbime
	7,009 
	6,466
	-7.8%
	1,935 
	2,004 
	3.6%


Burimi: Drejtoria e Pergjithshme e Tatimeve
Të ardhurat nga taksa vendore mbi biznesin e vogël arritën në 2.1 miliardë lekë, me rënie vjetore prej -16.6 përqind dhe plani i periudhës është realizuar në masën 118.9 përqind. Nga të dhënat e Drejtorisë së Përgjithshme të Tatimeve rezultojnë 62,031 subjekte me xhiro vjetore nën 8 milione lekë, ose 591 subjekte më shume se e njëjta periudhë e një viti më parë. Pjesa dërrmuese e subjekteve të reja i përkasin sektorëve të tregtisë dhe shërbimeve, dhe ndertimit ndërsa sektori i transportit dhe prodhimit rezultojne perkatesisht -106 dhe -86 subjekte më pak. 
Taksimi i pasurisë
Për qëllime analize, këtu përfshijmë tatimin mbi ndërtesat dhe mbi tokën bujqësore. Për 12 mujorin taksat mbi pasurinë arrijnë në 2.5 miliardë lekë nga 2.7 miliardë lekë të parashikuara dhe 29 përqind më të larta se një vit më parë. Rritja në të ardhurat e mbledhura reflekton procesin e legalizimit të pasurive të paluajtshme nga subjektet juridike, pra bëhet fjalë për një element “one off measure”.
Taksat nacionale
Të ardhurat nga taksat nacionale në total për periudhën janë 28.7 miliardë lekë nga 29.7 miliardë lekë të parashikuara për periudhën janar – dhjetor, me mosrealizim të planit në masën 3.3 përqind. Duke e krahasuar me të njëjtën periudhë të një viti më parë, të ardhurat nga ky grup taksash kanë pësuar një rritje prej 34.1 përqind, kjo si pasojë e ndryshimeve tatimore të ndërmarra për këto grup taksash vitin e kaluar. Këtu theksojmë ecurinë pozitive të rentës minerare, taksës së karbonit, taksën e qarkullimit mbi benzinën dhe gazoilin dhe taksën vjetore mbi automjetet, të detajuara si më poshtë:
· Nga taksa e qarkullimit mbi karburantet, që u vendos me ndryshimin e ligjit të taksave kombëtare në muajin gusht të 2011 janë mbledhur rreth 4.3 miliardë lekë për periudhën 12 mujore 2012;
· Nga taksa vjetore mbi automjetet (e cila gjithashtu u ndryshua në nivel dhe strukturë me të njëjtin ligj) janë mbledhur për periudhën rreth 5 miliardë lekë nga 2.8 miliardë të një viti më parë;
· Nga taksa e karbonit janë mbledhur nga administrata tatimore rreth 3.3 miliardë lekë nga rreth 2.1 miliarde të një viti më parë, si pasojë e rritjes së nivelit të taksës në gusht të vitit të kaluar;
· Nga renta minerare janë mbledhur nga administrata tatimore rreth 1.25 miliarde lekë nga 1.3 miliarde të mbledhura një vit më parë për janar-dhjetor, ose -5.4 përqind më pak.
· Tek zëri “Taksa Nacionale” kemi dhe pasqyrimin e të ardhurave nga procesi i legalizimit të pasurive të paluajtshme nga individët, në nivel rreth1.9 miliardë lekë për periudhën janar-dhjetor 2012.
Taksa doganore
Të ardhurat nga taksa doganore për periudhën janar – dhjetor janë rreth 6.1 miliardë lekë, 1.1 përqind më shumë se parashikimi; krahasuar me të njëjtën periudhë të vitit 2011, të ardhurat nga kjo taksë janë ulur me 732 milionë lekë, ose -10.7 përqind. Nga të dhënat e Drejtorisë së Përgjithshme të Doganave, taksa mesatare doganore për periudhën ka qenë 1.41 përqind nga 1.52 përqind e një viti më parë.
Të ardhura të tjera nga pushteti vendor
Të ardhurat e mbledhura nga taksat vendore për periudhën janar – dhjetor arritën në 10.9 miliardë lekë nga 11.8 miliardë lekë të planifikuara, ndërsa kundrejt 12 mujorit të vitit 2011 të ardhurat janë ulur  me -932 milionë lekë (rreth 7.9 përqind më pak). Taksat e tjera vendore (pa taksën e biznesit të vogel dhe taksat mbi pasurinë të cilat përmenden më sipër) kanë mbledhur rreth 6.2 miliardë lekë nga 6.58 miliardë lekë të parashikuara, ndërsa krahasuar me të njëjtën periudhë të vitit të kaluar këto taksa kanë pësuar një rënie prej -14.7 përqind.
Të ardhurat e fondeve speciale
Të ardhurat nga fondet speciale për periudhën janar – dhjetor 2012 arritën në 57.4 miliardë lekë, me një rritje prej 1.4 përqind kundrejt të njëjtës periudhë të një viti më parë dhe -1.9 përqind më pak se parashikimi për periudhën. Ky grup të ardhurash përbën rreth 19 përqind të të ardhurave tatimore gjithsej për këtë periudhë me 0.45 pikë përqindje rritje duke e krahasuar me peshën e të njëjtës periudhë në vitin e kaluar. Nga totali i fondeve speciale, rreth 56.1 miliardë lekë janë kontribute të sigurimeve shoqërore dhe shëndetësore dhe 1.29 miliarde lekë të ardhura për kompensimin në vlerë të pronarëve. 
Nga sigurimet shoqërore janë mbledhur 49.5 miliardë lekë, me rritje vjetore 1.4 përqind; nga sigurimet shëndetësore janë mbledhur 6.59 miliardë lekë, 7.1 përqind më shumë se 12 mujori i një viti më parë.
Përsa i takon bazës së taksueshme, nga të dhënat e Drejtorisë së Përgjithshme të Tatimeve, për periudhën 12 mujore rezulton se: në total ka një rritje të numrit mesatar të të punësuarve për efekt të derdhjes së kontributeve (sektor shtetëror dhe sektori privat) prej 2.84 përqind, ose rreth 11,785 njësi, kundrejt mesatares 12 mujore të 2011 nga ku sektori i tregtise dhe shërbimeve paten rritje perkatesisht me 6.44% dhe 4.87%. Ndërsa sektorët e tjerë patën ulje dhe përkatesisht sektori i prodhimit -2 %, sektori i ndërtimit -5.94% dhe sektori i transportit -1.19% me pak se mesatarja e së njëjtës periudhë një vit më parë. 
Tabela 8. Kontributet sipas kategorive
	 
	12-mujor 2011
	12-mujor 2012
	Ndryshimi ne %

	Ndërmarrjet Buxhetore 
	139,387
	138,614
	-0.55%

	Ndërmarrjet Shtetërore
	21,712
	20,546
	-5.37%

	Subjektet Private T.V.SH.
	182,357
	188,631
	3.44%

	Subjektet Biznes I Vogël
	71,901
	79,351
	10.36%

	Total
	415,356
	427,141
	2.84%


Burimi: Drejtoria e Pergjithshme e Tatimeve

Analiza e shpenzimeve pËr periudhËn janar – dhjetor 2012
Shpenzimet e pergjithshme te buxhetit ne fund te vitit 2012, arriten ne rreth 376.2 miliarde leke, nga rreth 382.3 miliarde leke te parashikuara me buxhetin e miratuar me aktin normativ, duke u realizuar ne rreth 98.4 perqind ose me nje mosrealizim prej rreth 6.1 miliarde leke. Per rrjedhoje keto shpenzime ne fund te vitit 2012 perllogariten ne rreth 28.0 perqind te Produktit te Brendeshem Bruto, nga rreth 29.0 perqind qe arriten nje vit me pare.

[image: ]

Kundrejt vitit 2011, shpenzimet e pergjithshme buxhetore rezultojne rreth 108 milione leke me te ulta. Ecuria e shpenzimeve buxhetore ne shume absolute dhe ritmi i rritjes se tyre ne disa vite, jepet ne grafikun e meposhtem:

[image: ]

Shpenzimet e kryera nepermjet perdorimit te fondit rezerve te Keshillit te Ministrave dhe kontigjences, jane reflektuar ne zerat e shpenzimeve ku ato jane kryer, si me poshte:

· Fondi rezerve i Keshillit te Ministrave, i planifikuar ne rreth 1.8 miliarde leke, gjate vitit 2012, eshte perdorur ne rreth 1.5 miliarde leke, perkatesisht rreth 62.0 milione leke per shpenzime personeli, rreth 1.2 miliarde leke per shpenzime te tjera korente dhe rreth 257.3 milione leke per investime.

· Fondi i kontigjences per ruajtjen e deficitit, i planifikuar ne rreth 2.6 miliarde leke, gjate vitit  2012 eshte perdorur ne rreth 2.25 miliarde leke, nga e cila 2.0 miliarde leke jane dhene ne formen e huase KESH-it dhe 245.8 milione leke ne formen e subvencionit, per kompensimin e vleres se takses se biznesit te vogel, te perdorur per rimbursimin e pajisjeve fiskale dhe taksimetrave, tek njesite e qeverisjes vendore.

· Fondi per rritjen e pensioneve i planifikuar ne rreth 1.5 miliarde leke eshte perdorur teresisht  ne masen e planifikuar dhe eshte pasqyruar ne zerin e shpenzimeve shoqerore, ndersa nga fondi per rritjen e pagave, prej rreth 755 milione leke, 642.1 milione eshte perdorur per rritjen e pagave dhe rreth 112.5 milione leke per rritjen e sigurimeve shoqerore.  

Ne totalin e shpenzimeve buxhetore te realizuara, gjate vitit 2012, shpenzimet korente zene rreth 83.6 perqind, nderkohe qe shpenzimet per investime zene rreth 16.4 perqind. 

[image: ]

Shpenzimet korente, kane arritur ne rreth 314.6 miliarde leke ose rreth 99.3 perqind te planit vjetor me ndryshime (plan qe merr ne konsiderate perdorimet nga fondi rezerve i Keshillit te Ministrave, nga fondi i kontigjences per ruajtjen e deficitit, nga kontigjenca per rritjen e pagave dhe pensioneve, perdorimet nga fondi i vecante dhe rishperndarjet e fondeve brenda dhe ndermjet institucioneve buxhetore).  Shpenzimet korente arriten ne rreth 23.37 perqind te PBB-se nga rreth 23.55 perqind qe ishin nje vit me pare. Krahasuar me vitin e kaluar, keto shpenzime rezultojne rreth 8.9 miliarde leke me te larta ose rreth 2.9 perqind me shume.
 
[image: ]
Shpenzimet e personelit, perfaqesojne rreth 22.1 perqind te totalit te shpenzimeve korente te realizuara gjate vitit 2012 dhe ne fund te vitit 2012 arriten ne rreth 5.2 perqind e PBB-se, pra ne te njejtin nivel qe ishin edhe nje vit me pare. 

Krahasuar me vitin e kaluar, shpenzimet e personelit rezultojne rreth 2.0 miliarde leke me te larta, ose rreth 3.0 perqind me shume, nderkohe qe shpenzimet per paga rezultojne rreth 1.7 miliarde leke me te larta, ose rreth 3.0 perqind me shume dhe shpenzimet per kontribute te sigurimeve shoqerore rreth 0.25 miliarde leke me te larta, ose rreth 2.7 perqind me shume. 

Shpenzimet per interesa, qe perfaqesojne rreth 13.2 perqind te totalit te shpenzimeve korente te realizuara gjate vitit 2012, krahasuar me planin vjetor, rezultojne me nje kursim prej rreth 703 milione leke,  kursim ky i evidentuar ne interesat e brendeshme me rreth 195 milione leke dhe ne interesat e jashtme, me rreth 508 milione leke. Ne kete menyre shpenzimet per interesa arriten ne rreth 3.08 perqind e PBB-se, nga rreth 3.17 perqind qe ishin nje vit me pare.

[image: ]

Kundrejt vitit te kaluar shpenzimet per interesa rezultojne rreth 376 milione leke me te larta ose rreth 0.9 perqind me shume, rrjedhoje kjo e interesave te brendeshme, te cilat rezultojne rreth 248 milione leke me te ulta se nje vit me pare dhe e interesave te jashtme qe jane rreth 624 milione leke me te larta.
[image: ]
 
Shpenzimet operative dhe te mirembajtjes, gjate vitit 2012 arriten ne rreth 33.8 miliarde leke duke qene rreth 0.8 miliarde leke me shume se nje vit me pare ose rreth 2.4 perqind me te larta. Keto shpenzime ne fund te vitit 2012 arriten ne rreth 2.51 perqind te PBB-se, nga rreth 2.54 perqind qe ishin vitin e kaluar. 

Shpenzimet per subvencione, ne fund te vitit 2012, arriten ne rreth 1.88 miliarde leke, duke qene rreth 1.4 miliarde leke me pak ose rreth 42.9 perqind me te ulta krahasuar me nje viti me pare. Sic eshte permendur edhe me siper, rreth 245.8 milione leke jane perdorur nga fondi i kontigjences per ruajtjen e deficitit, per kompensimin e vleres se takses se biznesit te vogel, te perdorur per rimbursimin e pajisjeve fiskale dhe taksimetrave, tek njesite e qeverisjes vendore. Subvencionet ne vitin 2012 arriten ne rreth 0.14 perqind te PBB-se, nga rreth 0.25 perqind qe rezultuan nje vit me pare. 

 Shpenzimet per fondet speciale gjate vitit 2012, rezultojne rreth 99.1 perqind te planit vjetor me ndryshime, ose rreth 5.3 perqind me te larta se nje vit me pare. Shpenzimet per sigurimet shoqerore, krahasuar me vitin e kaluar rezultojne rreth 4.6 miliarde leke me te larta ose rreth 5.3 perqind me shume, shpenzimet per sigurimet shendetesore rezultojne rreth 1.9 miliarde leke me te larta ose rreth 6.9 perqind me te larta, ndersa shpenzimet per kompensimin e pronareve rezultojne rreth 405 milione leke me te ulta ose rreth 24.5 perqind me pak. Shpenzimet per fondet speciale arriten ne kete menyre ne rreth 8.91 perqind te PBB-se nga rreth 8.78 perqind qe perllogaritet te kene arritur nje vit me pare.

[image: ]

Shpenzimet per buxhetin lokal kane arritur ne rreth 27.3 miliarde leke, duke rezultuar rreth 786 milione leke me te ulta se nje vit me pare ose rreth 2.8 perqind me pak. Keto shpenzime arriten ne rreth 2.03 perqind te PBB-se nga rreth 2.17 perqind qe rezultuan vitin e kaluar.

Pagesa e papunesise rezulton me nje realizim prej rreth 98.4 perqind ose rreth 16 milione leke me pak se parashikimi vjetor, duke qene ne te njejten kohe rreth 108 milione leke me shume ose rreth 12.3 perqind me e larte se nje vit me pare. 

Ndihma ekonomike gjate vitit 2012 arriti ne rreth 18.0 miliarde leke, duke qene ne te njejten kohe rreth 1.6 miliarde leke me shume ose rreth 10.0 perqind me e larte se nje vit me pare. 

Rreth 1.7 miliarde leke jane perdorur per kompensimin e ish te perndjekurve politike, ose rreth 199 milione leke me shume se viti i kaluar ose rreth 13.3 perqind me shume se nje vit me pare.

Shpenzimet kapitale ne fund te vitit 2012 jane realizuar ne nivelin 94.9 perqind te planit vjetor me ndryshime, duke rezultuar me nje mosrealizim prej rreth 3.3 miliarde leke. Per rrjedhoje investimet ne vitin 2012 arriten ne rreth 4.58 perqind e PBB-se nga rreth 5.45 perqind qe rezultuan nje vit me pare.

Krahasuar me vitin e kaluar, investimet me financim te brendeshem rezultojne rreth 13.7 miliarde leke me te ulta ose rreth 33.3 perqind me pak, nderkohe qe investimet me financim te huaj rezultojne rreth 6.3 miliarde leke me te larta ose rreth 22.4 perqind me te larta. Per rrjedhoje investimet ne total rezultojne rreth 9.0 miliarde leke me pak ose rreth 12.8 perqind me te ulta kundrejt vitit 2011. Struktura e investimeve faktike te vitit 2012 ishte rreth 44.4 perqind investime te brendeshme dhe rreth 55.6 perqind investime te huaja.

Shpenzimet e pergjithshme dhe perqindja e tyre ne PBB

Shpenzimet e pergjithshme dhe ritmi i rritjes se tyre

Shpenzimet korrente dhe ritmi i rritjes se tyre

Shpenzimet e personelit dhe ne perqindje te PBB-se

Shpenzimet per paga dhe ritmi i rritjes se tyre

Interesat dhe perqindja e tyre ne PBB

Shpenzimet operative, mirembajtjes dhe ne perqindje te PBB-se

Subvencionet dhe perqindja e tyre ne PBB-ne

Shpenzimet per sigurimet dhe perqindja e tyre ne PBB

Shpenzimet e pushtetit lokal dhe perqindja e tyre ne PBB

Pagesa e papunesise dhe ndihma ekonomike ne vite

Shpenzimet kapitale ne vlere absolute dhe ne perqindje te PBB-se

36,274 43,397 37,925 31,472 38,266 38,375 51,108 57,040 93,783 95,881 67,492 70,679 61,655

 6.94 

 7.44 

 6.09 

 4.53 

 5.10 

 4.71 

 5.79 

 5.89 

 8.61 

 8.35 

 5.52 

 5.45 

 4.58 

0

20,000

40,000

60,000

80,000

100,000

120,000

2000200120022003200420052006200720082009201020112012

Ne milione leke

-

2.00

4.00

6.00

8.00

10.00

Ne %

Shpenzime Kapitale % te PBB-se


image1.jpeg




image2.emf
-8.0

-7.0

-6.0

-5.0

-4.0

-3.0

-2.0

-1.0

0.0

0

50,000

100,000

150,000

200,000

250,000

300,000

350,000

400,000

2009  2010  2011  2012 

Tr ardhura Shpenzime Deficiti


image3.emf
Nr. E  M  E  R  T  I  M  I 12M-2009 12M-2010 12M-2011 12M-2012

TOTALI TE ARDHURAVE 298,981 324,721 330,469 329,829

I. Te ardhura nga ndihmat 4,430 4,605 3,811 4,994

II. Te ardhura tatimore 270,830 288,564 303,927 300,861

II.1 Nga Tatimet dhe Doganat 208,870 223,019 235,509 232,590

1 Tatimi mbi Vleren e Shtuar 110,062 113,998 119,189 116,532

2 Tatimi mbi Fitimin 17,149 17,606 19,712 16,853

3 Akcizat 33,504 38,788 40,403 36,421

4 Tatimi mbi te Ardhurat Personale 26,820 27,058 27,967 27,989

5 Taksa Nacionale dhe te tjera 13,405 18,295 21,388 28,677

6 Taksa Doganore 7,929 7,274 6,850 6,118

II.2 Te ardhura nga Pushteti Vendor 12,149 11,898 11,791 10,859

1 Takse mbi Pasurine(ndertesat) 1,509 1,896 1,942 2,506

2 Takse mbi Biznesin e vogel 2,486 2,318 2,570 2,143

3 Taksa Lokale 8,154 7,684 7,279 6,210

II.3 Te ardh nga fondet speciale 49,812 53,647 56,627 57,412

1 Sigurimi Shoqeror 44,344 45,041 48,839 49,534

2 Sigurimi Shendetsor 5,467 6,432 6,152 6,590

3 Te ardhura per kompensim ne vlere te pronareve 0 2,174 1,636 1,288

III. Te ardhura Jotatimore 23,720 31,552 22,731 23,974


